
ᓱᓪᓗᐊᓗᖕᒥᑦ ᐱᓕᕆᐊᖅ ᖃᐅᔨᓴᕐᓂᖅᔪᐊ ᐅᖃᐅᓰᑦ ᓇᐃᑦᑐᑦ 
 

ᓱᓪᓗᐊᓗᖕᒥᑦ ᐱᓕᕆᐊᖅ (NPP) ᐱᓕᕆᐊᖑᔪᖅ ᐊᒥᐊᓕᑲᒃᑯᑦ ᓄᓇᖓᓂ ᖃᐅᔨᓴᖅᑎᕐᔪᐊᒃᑯᑦ ᑮᓇᐅᔭᓂᒃ 
ᓄᖃᑦᑎᔨᓂᒃ ᑮᓇᐅᔭᖃᖅᑎᑕᐅᔪᖅ ᖃᐅᔨᓇᓱᒡᓗᓂ ᐅᑭᐅᖅᑕᖅᑐᖅ ᐊᓯᔾᔨᖅᐸᓪᓕᐊᓂᖓᓂ ᓄᑖᓄᑦ ᐱᓕᕆᔾᔪᑎᓄᑦ 
ᐊᑐᕐᓗᑎᒃ ᕿᒥᕐᕈᓗᑎᒃ ᐱᓕᕆᖃᑎᖃᕐᓂᐊᖅᖢᓂ ᐊᔾᔨᒌᖏᕈᓘᔭᖅᑐᓂᒃ ᖁᙱᐊᖅᑐᓂᒃ ᑕᒃᓴᐅᑲᐅᑎᒋᔪᒃᑯᑦ 
ᐱᓕᕆᖃᑎᖃᕐᓗᑎᒃ ᐅᒥᐊᖅᑐᖅᑎᓪᓗᒋᑦ, ᑕᑯᒃᓴᐅᑦᑎᐊᖅᑐᒃᑯ ᐃᑲᕐᕋᓄᑦ−ᒪᕐᕉᖕᓄ ᑕᕐᕆᔭᐅᑎᒃᑯᑦ, ᐊᒻᒪᓗ ᑕᒪᒃᑯᓂᖓ 
ᐃᓚᖃᖅᑐᓂ ᓄᓇᓕᖕᓂ ᖃᓄᐃᓕᐅᖃᑎᒌᖕᓂᕐᒥᑦ. ᕿᒥᕐᕈᓂᖅ ᐱᓕᕆᐊᖑᓂᐊᖅᑐᖅ ᐊᑲᑕᒥᒃ ᓛᕝ (Akademik 
Ioffe) ᐅᒥᐊᕐᔪᐊᑉ ᐃᓗᐊᓂ, ᐊᐅᓚᑕᐅᔪᒥᒃ ᐊᑕᐅᓯᖅ ᐃᒪᖅ ᕿᒥᕐᕈᔭᖅᑐᕐᓂᒃᑯᓐᓂ. ᑕᕐᕆᔭᐅᑎᓯᐅᑏᑦ ᐱᖁᑏᑦ 
ᓄᓇᒦᑦᑐᓂᒃ ᐃᓚᐅᖃᑎᒌᖕᓂᕐᒥᑦ ᐱᔪᓐᓇᖅᑎᑦᑎᓂᐊᖅᑐᖅ ᑖᔅᓱᒥᖓ ᐱᓕᕆᐊᒥᒃ. ᕿᒥᕐᕈᖃᑕᐅᔪᑦ ᐃᓚᖃᖅᑐᑦ 
ᓯᓚᑦᑐᖅᓴᕐᕕᒡᔪᐊᒥᑦ ᐊᒻᒪᓗ ᖁᕝᕙᓯᖕᓂᖅᓴᓂᒃ ᐃᓕᓴᖅᑐᑦ, ᖃᐅᔨᓴᖅᑎᕐᔪᐊᑦ, ᐃᑦᑕᕐᓂᓴᓕᕆᔩᑦ, ᐱᕙᓪᓕᐊᔪᓕᕆᔩᑦ, 
ᐊᒻᒪᓗ ᑕᕐᕆᔭᐅᓯᐅᖅᑎᓂᒃ. 
 
ᓱᓪᓗᐊᓗᖕᒥᑦ ᐱᓕᕆᐊᖅ (NPP) ᐊᑲᑕᒥᒃ ᓛᕝ (Akademik Ioffe) ᕿᒥᕐᕈᓂᖅ ᖃᐅᓱᐃᑦᑐᕐᒥᑦ ᐃᖏᕐᕋᓯᓂᐊᖅᑐᖅ 
ᐋᒋᓯ 23, 2018−ᒥ, ᐃᖃᓗᖕᓄ ᑎᑭᓪᓗᓂ ᓯᑎᐱᕆ 13−ᒥᑦ (ᐊᔾᔨᙳᐊᖅ 1). ᖃᐅᔨᓴᕐᓂᕐᔪᐊᑦ ᐱᓕᕆᐊᖏᑦ 
ᐅᒥᐊᕐᔪᐊᒥ−ᐱᓕᕆᔭᐅᓪᓗᐊᑕᕐᓂᐊᖅᑐᑦ ᐊᒻᒪᓗ ᐱᓕᕇᓐᓇᕐᓗᑎᒃ ᐅᕝᕙᓘᓐᓃᑦ ᖃᓄᐃᓕᐅᖅᐸᒡᓗᑎᒃ 
ᕿᒥᕐᕈᓂᓕᒫᖏᓐᓂ. ᐅᐊᔭᐃᑦ ᐊᐅᓚᓂᖏᑦ, ᐆᓇᕐᓂᖓ, ᐃᑎᓂᖓ ᖃᐅᔨᓴᕈᑎ (CDT) ᐃᒫᓄᐊᖅᑕᐅᖃᑦᑕᕐᓂᐊᖅᑐᖅ 
ᐊᒻᒪᓗ ᖁᐱᕐᕈᓄᑦ ᒪᑦᑎᑦᑕᐅᑎᓂᒃ ᐅᓂᐊᖃᑦᑕᕐᓂᐊᖅᑐᑦ 100 nm ᐊᑯᑦᑐᔪᒥᒃ ᐅᕝᕙᓘᓐᓃᑦ ᖃᐅᑕᒫᐸᓗᒃ, ᓇᓕᐊᒃ 
ᓯᕗᓪᓕᐅᖅᑳᖅᑐᖅ. ᐊᓯᖏᑦ ᐱᓕᕆᐊᑦ, ᐳᔪᕐᒥᒃ ᑎᒍᓯᓂᖅ, ᑕᕆᐅᕐᒥ ᐃᖏᕐᕋᔪᒥᒃ ᖃᐅᔨᓴᕐᓂᖅ, ᐊᒻᒪᓗ ᑎᖕᒥᐊᓂᒃ 
ᐃᒪᕐᒥᐅᑕᓂᒃ ᓈᓴᐃᓂᖅ ᐱᓕᕆᔭᐅᖏᓐᓇᕐᓂᐊᖅᑐᖅ. 
 
ᖃᐅᔨᓴᕐᓂᕐᔪᐊᒧᑦ ᑐᕌᒐᒻᒪᕆᐅᓂᐊᖅᑐᖅ ᑐᑭᓯᓇᓱᒡᓗᓂ ᖃᓄᖅ ᐃᒪᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ 
ᕿᑭᖅᑕᒐᓚᖏᓐᓂ (CAA) ᐊᓯᔾᔨᕐᓂᖏᓐᓂ ᐊᕕᒃᑐᖅᓯᒪᔪᑦ ᐆᓇᖅᓯᕙᓪᓕᐊᓂᖏᑕ ᐱᔾᔪᑎᒋᓪᓗᒍ 
ᐅᑭᐅᖅᑕᖅᑐᓕᒫᒥᑦ, ᐊᑐᖅᖢᑎᒃ ᐊᔾᔨᒌᖏᑦᑐᓂᒃ ᐃᓕᓐᓂᐊᖅᑕᐅᓯᒪᔪᓂᒃ ᐃᒪᕐᒧᑦ−ᑐᕌᖓᔪᓂᒃ ᖃᐅᔨᓴᕐᓂᕐᒧᑦ 
ᐱᓕᕆᐊᓂᒃ ᖃᐅᔨᓇᓱᒡᓗᒋᑦ ᐊᓯᔾᔨᕐᓂᖏᑦ ᑎᓴᒪᓂᑦ (4) ᑲᑎᙵᔪᓂᒃ ᐃᓗᓕᖃᖅᑐᓂᒃ. 
 
ᑲᑎᙵᔪᑦ 1: ᐃᒪᐅᑉ ᐅᕿᖏᓐᓂᖏᑕ ᐃᓕᖅᑯᓯᖏᑦ ᐊᒻᒪᓗ ᐅᑎᖅᑕᕋᐅᔭᖃᑦᑕᕐᓂᖓ ᑲᓇᑕᐅᑉ 
ᐅᑭᐅᖅᑕᖅᑐᐊᑕ ᕿᑭᖅᑕᒐᓚᖏᓐᓂ (CAA) ᐃᓗᐊᓂ 
ᖃᐅᔨᓴᖅᑎᕐᔪᐊᑦ ᖃᐅᔨᓴᕐᓂᐊᖅᑐᑦ ᐃᒪᑦᑎᐊᕙᐅᑉ ᖁᕝᕙᖅᓯᒪᓂᖓᑕ ᑐᖅᑯᖅᑕᐅᓂᖓ ᐊᒻᒪᓗ ᐅᑭᐅᖅᑕᖅᑑᑉ 
ᐃᒪᖁᑎᐊᓅᖅᐸᓪᓕᐊᓂᖓ ᐅᑭᐅᖅᑕᖅᑐᖅ ᐆᓇᖅᓯᕙᓪᓕᐊᓂᖓ ᐱᔾᔪᑎᒋᓪᓗᒍ. ᐊᐅᒃᐸᓪᓕᐊᓂᖓ, ᑰᖕᒥᖔᕐᓂᖏ, 
ᐊᓄᕆᐅᑉ ᐃᓕᖅᑯᓯᐊ ᐊᓯᔾᔨᕐᓂᖓ ᐱᔾᔪᑕᐅᔪᑦ ᐃᒪᑦᑎᐊᕙᒃ ᑕᕆᐅᕐᒧᐊᖅᐸᓪᓕᐊᑐᐃᓐᓇᕐᓂᖓ ᐅᑭᐅᖅᑕᖅᑑᑉ 
ᐅᐊᓕᓂᐊᓂ. ᑲᓇᑕᐅᑉ ᐅᑭᐅᖅᑕᖅᑐᖓᑕ ᕿᑭᖅᑕᒐᓚᖏᓐᓂ (CAA), ᐊᒻᒪᓗ ᐱᓗᐊᖅᑐᒥᒃ ᓱᓪᓗᐊᓗᒃ, 
ᐱᔾᔪᑕᐅᒻᒪᕆᒃᑐᖅ ᐃᒪᑦᑎᐊᕙᒃ ᑯᕕᓂᖓᓂ ᐅᑭᐅᖅᑕᖅᑑᑉ ᑕᕆᐅᖓᓄ ᐊᑦᓛᓐᑎᑦ ᓂᒋᐊᑕ ᐃᒪᖁᑖᓄᑦ, ᑭᓯᐊᓂ, 
ᓇᓗᓇᖅᑐᖅ ᖃᓄᑎᒋ ᑯᕕᓂᖓᓂ ᐊᒻᒪᓗ ᐃᒪᐅᑉ ᐃᓕᖅᑯᓯᖓ. ᐃᒪᐅᑉ ᐃᖏᕐᕋᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ 
ᕿᑭᖅᑕᒐᓚᖏᓐᓂ (CAA) ᐃᓗᐊᓂ ᖃᐅᔨᓴᖅᑕᐅᓂᐊᖅᑐᑦ ᓂᐱᐅᔪᓄᑦ ᐊᐅᓚᔪᓄᑦ ᐃᖏᕐᕋᔪᓄᑦ 
ᓇᓗᓇᐃᖅᓯᔾᔪᑎᒧᑦ (ADCP) ᖃᐅᔨᓴᖅᑕᐅᓯᒪᔪᓂᒃ, ᓇᒻᒥᓂᖅ ᐅᒥᐊᕐᒧᑦ ᐃᖏᕐᕋᔪᒧᖅ (ᐊᔾᔨᙳᐊᖅ 2), ᐊᒻᒪᓗ 
ᐅᐊᔭᐃᑦ ᐊᐅᓚᓂᖏᑦ, ᐆᓇᕐᓂᖓ, ᐃᑎᓂᖓ ᖃᐅᔨᓴᕈᑎ (CDT)−ᒧᑦ. 
 
ᑲᑎᙵᔪᑦ 2: ᖁᐱᕐᕈᒐᓚᐃᑦ ᑕᑯᒃᓴᐅᖏᑦᑐᑦ ᓴᖑᕗᓪᓕᐊᓂᖏᑦ 
ᐅᑭᐅᖅᑕᖅᑑᑉ ᐃᒪᖁᑎᖏᑦ ᐆᓇᖅᓯᕙᓪᓕᐊᑎᓪᓗᒋ ᐊᒻᒪᓗ ᓯᑯᓯᒪᓂᖓ ᒥᒃᖠᕙᓪᓕᐊᑎᓪᓗᒍ, ᐃᒪᐅᑉ ᖄᖓᓃᑦᑐᑦ 
ᐊᕙᑎᐊ ᐊᓯᔾᔨᖅᐸᓪᓕᐊᔪᖅ, ᐊᒻᒪᓗ ᐆᒪᔫᖃᑎᒌᒃ ᓇᒦᓐᓂᖏᑦ ᐊᒻᒪ ᐅᓄᕐᓂᖏᑦ ᓱᒃᑲᔪᒥᒃ ᐊᓯᔾᔨᕐᓂᐊᕐᒥᔪᑦ. 
ᓇᔪᖅᑕᐅᔪᑦ ᕿᒥᕐᕈᓗᒋᑦ ᐅᒥᐊᕐᔪᐊᑉ ᐃᒡᓕᓂᖓᓂ, ᖁᐱᕐᕈᑦ ᑕᑯᒃᓴᐅᖏᑦᑐᓄᑦ ᒪᑦᑎᑦᑕᐅᑏᑦ ᐊᑯᑦᑐᔪᒥᒃ 
ᐅᓂᐊᖅᑕᐅᖃᑦᑕᕐᓂᐊᖅᑐᑦ ᐃᒪᐅᑉ ᖁᓛᓃᑦᑐᒥᑦ (100 ᒦᑕᒥᒃ ᐅᕝᕙᓘᓐᓃᑦ ᑐᖔᓂ). ᒪᑦᑎᑦᑕᐅᑎᒧᐊᖅᑐᑦ 
ᑎᑎᕋᖅᑕᐅᓂᐊᖅᑐᑦ. ᑖᓐᓇ ᖃᐅᔨᓴᖅᑕᐅᓯᒪᔪᖅ ᕿᒥᕐᕈᔭᐅᒃᑲᓐᓂᕐᓂᐊᖅᑐᖅ ᖃᐅᔨᓴᕐᕕᖕᓂ ᑕᐅᑐᒍᑎᒧᑦ ᐊᑎᓕᖕᒥ 
FlowCam, ᓇᓗᓇᐃᖅᓯᔪᓐᓇᖅᖢᓂ “ᑭᓱᒐᓚᐅᓂᖏᑦ” ᐊᒻᒪᓗ ᐅᓄᕐᓂᖏᑦ ᑕᕆᐅᕐᒦᑦᑐᓂᒃ (ᐊᔾᔨᙳᐊᖅ 3). 
ᑖᒃᑯᐊ ᑭᓱᒐᓚᐃᑦ ᓯᐅᕋᐅᔪᓐᓇᖅᑐᑦ, ᐱᕈᖅᑐᕕᓃᑦ ᐅᕝᕙᓘᓐᓃᖅ ᓂᕐᔪᑎᓂᙶᖅᑐᑦ ᖁᐱᕐᕈᒐᓚᐅᔪᓐᓇᖅᑐᑦ. 
ᐅᑎᕐᕕᒋᒃᑲᓐᓂᕐᓂᐊᖅᑕᕗᑦ ᐊᑯᓂᐅᔪᑦ ᐃᑲᕐᕋᒐᓚᐃᑦ ᑕᓪᓗᕈᑎᐅᑉ ᐃᒫᓃᑦᑐᖅ ᓴᓇᕝᕕᒃ (ᓴᓇᕝᕕᒃ 323: ᑕᓪᓗᕈᑎᐅᑉ 
ᐃᒪᖓ, 74.2, -79.75). 



 
ᑲᑎᙵᔪᑦ 3: ᐃᒪᕐᒥᐅᑕᐃᑦ ᑎᖕᒥᐊᑦ ᓇᒦᓐᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒪᖁᑎᖏᓐᓂ 
ᐃᒪᕐᒥᐅᑕᐃᑦ ᑎᖕᒥᐊᑦ ᐅᓄᕐᓂᖏᑦ ᐊᒻᒪᓗ ᓇᒦᓐᓂᖏᑦ ᐊᑐᖅᑕᐅᔪᓐᓇᖅᑐᖅ ᐊᓯᔾᔨᖅᐸᓪᓕᐊᓂᖏᑦ ᕿᒥᕐᕈᓗᒋᑦ 
ᐊᒻᒪᓗ ᐃᒪᐅᑉ ᐊᕙᑎᖓᑕ ᖃᓄᐃᓕᖓᕈᓘᔭᕐᓂᖏᓐᓂᒃ. ᓱᓪᓗᐊᓗᖕᒥᑦ ᐱᓕᕆᐊᖅ (NPP) ᑕᐅᑦᑐᓕᐅᕐᓂᐊᖅᑕᖏᑦ 
ᐃᒪᕐᒥᐅᑕᐃᑦ ᑎᖕᒥᐊᑦ ᓇᒦᓐᓂᖏᓐᓂ ᐊᒻᒪᓗ ᐅᓄᕐᓂᖏᓐᓂ ᖃᐅᔨᓴᖅᑕᐅᔫᑉ ᐃᖏᕐᕋᕝᕕᒋᔭᖓᓂ. ᐃᒪᕐᒥᐅᑕᐃᑦ 
ᑎᖕᒥᐊᒐᓚᐃᑦ ᐊᒻᒪᓗ ᑕᐅᑦᑐᖏᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐃᓕᖅᑯᓯᖏᑕ ᐃᓚᒌᖕᓂᖏᑦ ᐃᒪᐅᑉ ᐊᕙᑎᐊᓄᑦ 
ᓇᓗᓇᐃᖅᑕᐅᓂᐊᖅᑐᑦ ᐊᒻᒪᓗ ᑭᖑᓂᑦᑎᓐᓂ ᖃᐅᔨᓴᖅᑕᐅᔪᕕᓂᕐᓄᑦ ᕿᒥᕐᕈᔭᐅᓗᑎᑦ. ᐅᒥᐊᕐᔪᐊᖅ ᓈᒻᒪᒋᔭᐅᔪᓂᒃ 
ᐆᒪᔪᓂᒃ−ᐊᒃᑐᐃᖏᑦᑐᓂᒃ ᐊᑐᕐᓂᐊᖅᑐᑦ, ᕿᒥᕐᕈᔪᓄᑦ ᐊᑐᒐᒃᓴᐅᔪᓂᑦ ᓈᓴᐃᓗᑎᒃ ᐃᒪᕐᒥᐅᑕᓂᒃ ᑎᖕᒥᐊᓂᒃ. 
 
ᑲᑎᙵᔪᑦ 4: ᐃᒪᐅᑉ ᖁᓕᕇᖕᓂᖓᑕ ᐃᓚᐅᕈᑎᖏᑦ ᐊᒃᑐᐃᓂᖏᑦ ᐱᕈᖅᑐᕕᓂᕐᓂᙶᖅᑐᑦ ᐳᔪᐃᑦ 
ᐊᓯᔾᔨᖅᑕᕐᓂᖏᑦ 
ᐳᔪᐃᑦ ᒥᖤᐃᓐ (ᓂᓕᐅᑉ ᐳᔪᐊᑕ ᐊᔾᔨᖓ) ᐊᒻᒪ ᑲᐅᐸᓐ ᑕᐃᐊᒃᓴᐃᑦ (ᐊᓂᖅᑎᕆᖃᑦᑕᖅᑕᑦᑕ ᐊᔾᔨᖓ) ᐅᓄᕐᓂᖏᑦ 
ᐊᒻᒪᓗ ᐊᔾᔨᒌᖏᓐᓂᖏᑦ ᐅᑭᐅᖅᑕᖅᑑᑉ ᐃᒪᖁᑖᓂ ᐊᒻᒪᓗ ᓯᓚᖓ ᐃᓱᒪᒋᔭᐅᔪᕐᔪᐊᕌᓗᐃᑦ ᐱᕈᖅᑐᕕᓂᕐᓂᙶᖅᑐᑦ 
ᐳᔫᖕᒪᑕ, ᐊᒻᒪᓗ ᓇᑭᙶᕐᓂᖏᑦ ᐊᒻᒪ ᐊᓯᔾᔨᖅᑕᕐᓂᖏᑦ ᐃᒪᐅᑉ ᐊᒻᒪᓗ ᓯᓚᐅᓪᓗ ᐃᓗᓕᖏᓐᓂ ᐱᒻᒪᕆᐅᔪᑦ ᓯᓚᑦᑕ 
ᐋᖅᑭᒃᓱᖅᓯᒪᓂᖏᓐᓂ. ᑲᐅᐸᓐ ᑕᐃᐊᒃᓴᐃᑦ ᐊᒻᒪᓗ ᐊᔾᔨᒌᖏᓐᓂᖏᑕ ᖃᓄᐃᓕᖓᓂᖏᑦ ᖃᐅᔨᓴᖅᖢᒋᑦ 
ᓇᓗᓇᐃᖅᓯᔪᓐᓇᖅᑐᑦ ᑲᐅᐸᓐ ᐋᖅᑭᒃᓱᖅᓯᒪᓂᖏᑕ ᓇᑭᙶᕐᓂᖏᑦ ᐊᒻᒪᓗ ᐊᓯᔾᔨᖅᑕᕐᓂᖏ ᓯᓚᑦᑎᓐᓂ. 
ᐅᑭᐅᖅᑕᖅᑐᖅ ᖃᐅᔨᓇᖅᑰᔨᓕᖅᑐᖅ ᒥᖤᐃᓐᒥᒃ ᓴᖅᑭᑎᑦᑎᓂᖓᓂ ᓯᓚᑦᑎᓐᓄ. ᐃᓚᖏᑦ ᖁᐱᕐᕈᑦ ᑕᑯᒃᓴᐅᖏᑦᑐᑦ 
ᑕᕆᐅᕐᒥᑦ ᒥᖤᐃᓐᓂᒃ ᐊᑐᖃᑦᑕᖅᑐᑦ ᓂᕿᒋᓪᓗᓂᔾᔪᒃ. ᖁᐱᕐᕈᕐᓄᑦ ᒥᖤᐃᓐ ᓯᖃᓕᔭᐅᓂᖓ ᓱᒃᑲᒍᓂ, 
ᓯᓚᒧᐊᖅᐸᓪᓕᐊᓂᖓ ᑲᑦᑐᖅᑎᑕᐅᔪᓐᓇᖅᑐᒃᓴᐅᔪᖅ. ᓱᓪᓗᐊᓗᖕᒥᑦ ᐱᓕᕆᐊᖅ (NPP) ᖃᐅᔨᓴᕐᓂᐊᖅᑐᑦ ᒥᖤᐃᓐ 
ᐊᒻᒪᓗ ᑲᐅᐸᓐ ᑕᐃᐊᒃᓴᐃᑦ ᐅᓄᕐᓂᖏᓐᓂ ᐊᒻᒪᓗ ᐊᔾᔨᒌᖏᕈᓘᔭᕐᓂᖏᓐᓂ ᕿᒥᕐᕈᓗᑎᒃ ᓯᓚᒥᒃ ᐊᒻᒪᓗ ᐃᒪᕐᒥᒃ 
ᑎᒍᔭᐅᔪᓂᒃ ᖃᐅᒻᒪᖅᑯᑎᓅᖅᑐᑦ ᑕᑯᓇᒍᑎᓄᑦ ᐱᖁᑎᓄᑦ, ᐃᒪᖅ ᐸᖅᑭᔭᐅᓗᓂ ᖁᐱᕐᕈᐃᑦ ᖃᓄᐃᓕᐅᕐᓂᖏᑦ 
ᖃᐅᔨᓴᕐᓗᒋᑦ. 
 
ᒪᑐᐃᖓᔪᑦ ᖃᐅᔨᓴᖅᑕᐅᓯᒪᔪᓄᑦ ᐊᑐᐊᒐᖅ 
ᐅᓂᒃᑲᐅᓯᕆᓂᐊᖅᑕᕗᑦ ᖃᐅᔨᓴᖅᑕᐅᓯᒪᔪᑦ ᐊᒻᒪᓗ ᖃᐅᔨᔭᐅᓯᒪᔪᑦ ᓱᓪᓗᐊᓗᖕᒥᑦ ᐱᓕᕆᐊᖅ (NPP) ᖃᕋᓴᐅᔭᒃᑯᑦ 
ᑐᕌᒍᑎᖓᓂ. ᓇᓗᓇᐃᖅᑕᐅᓯᒪᔪᓕᒫᑦ ᑐᖅᑯᖅᑕᐅᓂᐊᖅᑐᑦ ᓄᓇᓂᒃ ᖃᐅᔨᓴᖅᑎᕐᔪᐊᒃᑯᑦ ᑮᓇᐅᔭᓂᒃ 
ᓄᐊᑦᑎᔨᓂ (NSF) −ᓄᑦ ᐃᑲᔪᖅᓱᖅᑕᐅᔪᑦ ᐅᑭᐅᖅᑕᖅᑐᒥᑦ ᖃᐅᔨᓴᖅᑕᐅᓯᒪᔪᑦ ᑐᕌᕈᑎᖓᓂ (https://arcticdata.io) 
ᐊᒻᒪᓗ ᑲᓇᑕᒥᑦ ᐊᒻᒪ ᐃᓄᐃᑦ ᖃᐅᔨᓴᖅᑎᕐᔪᐊᒃᑯᓐᓂ ᖃᐅᔨᓴᖅᑕᐅᓯᒪᔪᑦ, ᓲᕐᓗ ᑲᓇᑕᒥᑦ ᐆᒪᔪᓕᕆᔨᕐᔪᐊᒃᑯᑦ 
ᐃᒪᕐᒥᐅᑕᐃᑦ ᑎᖕᒥᐊᓄᑦ ᖃᐅᔨᓴᖅᑕᐅᓯᒪᔪᑦ. 
 
ᓂᓪᓕᐊᔪᖅᓯᐅᑏᑦ ᐱᖁᑎᒐᓚᐃᑦ 
ᓱᓪᓗᐊᓗᖕᒥᑦ ᐱᓕᕆᐊᖅ (NPP) ᖃᐅᔨᓴᖅᑎᕐᔪᐊᖁᑎᖏᑦ ᐊᑐᕐᓂᐊᖅᑐᑦ ᒪᕐᕉᖕᓂ ᓂᐱᐅᔪᓄᑦ ᐊᐅᓚᔪᓄᑦ 
ᐃᖏᕐᕋᔪᓄᑦ ᓇᓗᓇᐃᖅᓯᔾᔪᑎᒧᑦ (ADCP)−ᓂᒃ ᐃᒪᕐᒥᑦ ᕿᒥᕐᕈᔾᔪᑎᓂᒃ: ᐅᓂᐊᖅᑕᐅᓂᐊᖅᑐᖅ ᓂᐱᐅᔪᓄᑦ ᐊᐅᓚᔪᓄᑦ 
ᐃᖏᕐᕋᔪᓄᑦ ᓇᓗᓇᐃᖅᓯᔾᔪᑎᒧᑦ (ADCP) ᐊᐅᓚᓪᓗᓂ 38 kHz−ᒥᒃ (ᑎᑦᑕᓛᕐᓂᖓ) ᐊᒻᒪᓗ ᓂᐱᐅᔪᓄᑦ ᐊᐅᓚᔪᓄᑦ 
ᐃᖏᕐᕋᔪᓄᑦ ᓇᓗᓇᐃᖅᓯᔾᔪᑎᒧᑦ (ADCP) ᐊᐅᓚᔪᒥᒃ 300 kHz, ᐊᑕᓪᓗᓂ ᐊᐅᓚᓂᖏᑦ, ᐆᓇᕐᓂᖓ, ᐃᑎᓂᖓ 
ᖃᐅᔨᓴᕈᑎ (CDT)−ᒧᑦ. 
 
38 kHz ᕿᒥᕐᕈᔾᔪᑎ ᐊᐅᓚᓂᐊᖅᑐᖅ ᐅᒥᐊᕐᔪᐊᖅ ᐃᖏᕐᕋᓯᒃᐸᑦ, ᑭᓯᐊᓂ ᐅᑯᐊ ᐃᒪᐃᑎᓪᓗᒋᑦ ᕿᒥᕐᕈᔾᔪᑎ 
ᖃᒥᓯᒪᖃᑦᑕᕐᓂᐊᖅᑐᖅ: 
1) ᐃᒪᕐᒥᐅᑕᐃᑦ ᓂᕐᔪᑏᑦ ᐃᕕᐊᖏᖃᖅᑐᑦ ᑐᓴᖅᑕᐅᔪᓐᓇᖅᑐᑦ 500 ᒦᑕᔅ ᐅᒥᐊᕐᔪᐊᑉ ᖃᓂᒋᔭᖓᓂ. 
2) 5 ᑭᓗᒦᑕᔅ ᓄᓇᕗᑦᒥ ᓄᓇᓕᖏᑕ ᖃᓂᒋᔭᖓᓂ. 
3) ᐊᑭᐊᖅ ᕿᑭᖅᑕᐅᑉ ᐅᐊᖕᓇᖓᓂ. ᕿᒥᕐᕈᔾᔪᑎ ᑭᓯᐊᓂ ᐊᑐᖅᑕᐅᓂᐊᖅᑐᖅ 5 ᑭᓗᒦᑐᔅ ᓄᓇᐅᑉ ᐅᖓᑖᓃᒃᑯᓂ 

ᐊᒻᒪᓗ ᐊᑐᖅᑕᐅᔾᔮᖏᖦᖢᓂ ᐃᓐᓈᕈᓕᖕᓂ, ᑲᖏᖅᖢᖕᒥ, ᓯᒡᔭᒥ, ᐅᕝᕙᓘᓐᓃᑦ ᓱᓪᓗᑯᑖᖕᓂ. 
4) ᑕᓯᐅᔭᓕᒫᒥᑦ ᐊᒻᒪᓗ ᒥᑦᑎᒪᑕᓕᖕᒥᑦ, ᑑᒑᓖᑦ ᐃᖏᕐᕋᓂᖏᓐᓄ ᐃᓱᒫᓗᒃᑐᑦ ᓈᓚᒐᓱᒃᖢᒋᑦ ᐃᒪᕐᒧᑦ ᕿᒥᕐᕈᔾᔪᑏᑦ 

ᐱᔾᔪᑎᒋᓪᓗᒋᑦ ᐃᒃᐱᐊᕐᔫᑉ ᐊᒻᒪᓗ ᒥᑦᑎᒪᑕᓕᐅᑉ ᐊᑯᓐᓂᖓᓂ. 
5) ᐃᒪᐃᑦ ᐃᓱᒪᖅᓲᑕᐅᖏᑦᑐᑦ ᐊᑭᐊᑉ ᐅᑎᖅᑕᖅᐸᒃᑐᓄᑦ ᑎᖕᒥᐊᓄᑦ ᓄᓇᖓᓂ ᐅᕝᕙᓘᓐᓃᑦ ᑲᓇᑕᒃᑯᑦ 

ᒥᕐᖑᐃᖅᓯᕐᕕᖏᑕ ᐃᒪᖁᑎᖏᓐᓂ. 



  



ᐃᓚᓕᐅᔾᔭᐅᓯᒪᔪᖅ I: ᐊᔾᔨᙳᐊᒐᓚᐃᑦ 
 

 
ᐊᔾᔨᙳᐊᖅ 1. ᐅᒥᐊᕐᔪᐊᒧᑦ ᐃᒡᓕᓂ ᐊᑐᖅᑕᐅᔪᒪᔪᖅ. 
 
 

 
ᐊᔾᔨᙳᐊᖅ 2. ᔅᓗᑲᒻ ᐅᒥᐊᖅᑐᕈᑎ. 
 



 
ᐊᔾᔨᙳᐊᖅ 3. ᓴᐅᒥᒃᖠᐊᓂ ᐊᔾᔨᙳᐊᖅ: ᖁᐱᕐᕈᓄᑦ ᒪᑦᑎᑦᑕᐅᑎ ᐅᓂᐊᖅᑕᐅᑎᓪᓗᒍ. ᑕᓕᖅᐱᒃᖠᐊᓂ ᐊᔾᔨᙳᐊᖅ: 
ᒥᑭᑦᑐᓄᑦ ᑕᐅᑐᒍᑎ FlowCamTM−ᒥᒃ ᐊᑎᖃᖅᖢᓂ. 
 
 


